
Nazirlər Kabinetində Azərbaycan ilə Afrika İttifaqı 

arasında əməkdaşlıq məsələləri müzakirə olunub

�� Azərbaycan 
Respublikasının Baş 
naziri Novruz Məmmədov 
iyulun 25-də Afrika İttifaqı 
Komissiyasının enerji və 
infrastruktur məsələləri 
üzrə komissarı xanım 
Amani Abu-Zeyd ilə 
görüşüb.

AZƏRTAC xəbər verir ki, 
görüşdə Azərbaycan Respubli-
kası ilə Afrika İttifaqı arasında 
yüksək səviyyəli dialoqun və 
səfərlər mübadiləsinin həyata 
keçirilməsinin, hüquq-müqavilə 
bazasının yaradılmasının vacib-
liyi vurğulanıb.

Baş nazir Novruz 
Məmmədov qeyd edib ki, 
Azərbaycan Afrika ölkələri 
ilə iqtisadi əməkdaşlığı 
genişləndirməkdədir. Bu 
əlaqələrin inkişaf etdirilməsi 
üçün son illər mühüm ad-
dımlar atılıb. Eyni zamanda, 
Azərbaycanın bir sıra Afrika 
ölkələrinə humanitar yardım-
lar göstərdiyini xatırladan Baş 
nazir qeyd edib ki, iqtisadiyya-
tın müxtəlif istiqamətlərində, 
xüsusən energetika sahəsində 
Azərbaycan ilə Afrika İttifa-

qı arasında əməkdaşlıq üçün 
böyük potensial mövcuddur. 
Azərbaycanın neft-qaz hasila-
tı və ixracı sahəsində zəngin 
təcrübəsinin olduğunu bildirən 
Baş nazir deyib ki, ölkəmiz 

bu təcrübəsini Afrika İttifaqı 
ölkələri ilə bölüşməyə hazırdır. 

Azərbaycanın 2019-2022-ci 
illərdə Qoşulmama Hərəkatına 
sədrlik edəcəyini diqqətə 
çatdıran Baş nazir Novruz 

Məmmədov bunun təşkilatda 
təmsil olunan Afrika ölkələri ilə 
Azərbaycan arasında əlaqələrin 
daha da genişlənməsinə imkan 
yaradacağını qeyd edib.  

Ölkəmizin elektron 
idarəçilik sisteminin yaradıl-
ması sahəsində əldə etdiyi 
nailiyyətlərdən danışan Nov-
ruz Məmmədov artıq dünyada 
Azərbaycan brendi kimi tanınan 
“ASAN xidmət” modeli və onun 
şəffaflıq, vətəndaş məmnunluğu 
sahəsində oynadığı əhəmiyyətli 
rol haqqında ətraflı məlumat 
verib.

Baş nazir son illər 
ölkəmizdə yüksək səviyyəli 
beynəlxalq tədbirlərin keçiril-
diyini, bunun üçün mükəmməl 
infrastrukturun yaradıldığını 
bildirərək Bakı şəhərinin “Ekspo 
2025” Ümumdünya Sərgisinə ev 
sahibliyi üçün namizədliyinin 

irəli sürüldüyünü diqqətə 
çatdırıb və bu məsələdə Afrika 
İttifaqı ölkələrinin Azərbaycana 
dəstək verəcəyinə ümidvar oldu-
ğunu vurğulayıb.   

Azərbaycan ilə Afrika 

İttifaqı ölkələri arasında təhsil 
sahəsindəki əlaqələrə toxunan 
Baş nazir Novruz Məmmədov 
hələ 1960-1980-ci illərdə beş 
mindən çox afrikalı tələbənin 
ölkəmizdə təhsil aldığını xatır-
ladaraq qeyd edib ki, hazırda 
da bu sahədə əməkdaşlığın 
inkişaf etdirilməsi məqsədilə 
afrikalı tələbələrə Azərbaycanda 
müxtəlif təhsil proqramlarında 
iştirak üçün şərait yaradılır.

Afrika İttifaqı Komissi-
yasının enerji və infrastruktur 
məsələləri üzrə komissarı xanım 
Amani Abu-Zeyd Azərbaycana 
səfərindən, keçirdiyi səmərəli 
görüşlərdən məmnun qaldığını 
bildirib. Qonaq Azərbaycanın 
turizm, təhsil, informasiya 
və kommunikasiya texnolo-
giyaları və digər sahələrdəki 
təcrübəsindən yararlanmağın 
faydalı olacağını vurğulayıb.

Söhbət zamanı, həmçinin 
aviasiya, neft-kimya, inno-
vasiyaların ixracı, humanitar 
və digər sahələrdə əlaqələrin 
inkişafına dair fikir mübadiləsi 
aparılıb.

Azərbaycan Respublikası Nazirlər Kabinetinin qərarı
№ 325                                                                             Bakı şəhəri, 24 iyul 2018-ci il

“Azərişıq” Açıq Səhmdar Cəmiyyətinin 
Nizamnaməsinin və strukturunun təsdiq 
edilməsi barədə” Azərbaycan Respublika-
sı Nazirlər Kabinetinin 2015-ci il 14 may 
tarixli 190 nömrəli qərarında dəyişikliklər 
edilməsi haqqında

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, “Azərişıq” Açıq Səhmdar Cəmiyyətinin 
fəaliyyətinin təşkili haqqında” Azərbaycan 
Respublikası Prezidentinin 2015-ci il 4 may 
tarixli 1206 nömrəli Sərəncamının 1.1.1-ci 
yarımbəndinə əsasən Azərbaycan Respublikası-
nın Nazirlər Kabineti QƏRARA ALIR:

Azərbaycan Respublikası Nazirlər Kabi-
netinin 2015-ci il 14 may tarixli 190 nömrəli 
qərarı (Azərbaycan Respublikasının Qanun-
vericilik Toplusu, 2015, № 5, maddə 671; 
2016, № 2 (II kitab), maddə 391, № 3, maddə 
586; 2017, № 10, maddə 1875; Azərbaycan 
Respublikası Nazirlər Kabinetinin 2018-ci il 
1 iyun tarixli 248 nömrəli qərarı) ilə təsdiq 

edilmiş 2 nömrəli əlavə - “Azərişıq” Açıq 
Səhmdar Cəmiyyətinin strukturu”nda aşağıda-
kı dəyişikliklər edilsin:

1. 2.5-ci bənddə “Zərdab, Kürdəmir, Sabi-
rabad və Saatlı” sözləri “Zərdab və Kürdəmir” 
sözləri ilə əvəz edilsin.

2. 2.7-ci bənd aşağıdakı redaksiyada veril-
sin:

“2.7. Cənub Regional Enerji Təchizatı və 
Satışı İdarəsi (Lənkəran) - Lənkəran, Biləsuvar, 
Cəlilabad, Masallı, Yardımlı, Lerik və Astara 
rayon elektrik şəbəkələri;”.

3. Aşağıdakı məzmunda 2.8-ci bənd əlavə 
edilsin:

“2.8. Şirvan Regional Enerji Təchizatı və 
Satışı İdarəsi (Şirvan) - Şirvan, Hacıqabul, 
Salyan, Neftçala, Sabirabad və Saatlı rayon 
elektrik şəbəkələri.”.

Novruz MƏMMƏDOV  
Azərbaycan Respublikasının Baş naziri

Azərbaycan Respublikası Nazirlər Kabinetinin qərarı
№ 328                                                                             Bakı şəhəri, 25 iyul 2018-ci il

“Birinci-beşinci kateqoriya dövlət orqan-
larında inzibati vəzifələrin birinci-yeddinci 
təsnifatlarına uyğun olan vakant vəzifələrin tu-
tulmasının Ümumi Şərtləri”nin təsdiq edilməsi 
haqqında” Azərbaycan Respublikası Nazirlər 
Kabinetinin 2017-ci il 8 dekabr tarixli 545 
nömrəli qərarında dəyişikliklər edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq Azərbaycan Respublikasının Nazirlər 
Kabineti QƏRARA ALIR: 

Azərbaycan Respublikası Nazirlər Kabi-
netinin 2017-ci il 8 dekabr tarixli 545 nömrəli 
qərarı (Azərbaycan Respublikasının Qa-
nunvericilik Toplusu, 2017, № 12 (II kitab), 
maddə 2493) ilə təsdiq edilmiş “Birinci-be-
şinci kateqoriya dövlət orqanlarında inzibati 
vəzifələrin birinci-yeddinci təsnifatlarına uyğun 
olan vakant vəzifələrin tutulmasının Ümumi 
Şərtləri”ndə aşağıdakı dəyişikliklər edilsin:

1. 8-ci hissə üzrə:
1.1. 8.1.1-ci yarımbəndin üçüncü abzası 

aşağıdakı redaksiyada verilsin:
“İş stajına dair tələblər: vəzifənin qulluq 

funksiyalarını nəzərə alaraq dövlət qulluğunda 
8 il qulluq stajı və yaxud 11 il iş stajı;”;

1.2. 8.2.1-ci yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
7 il qulluq stajı və yaxud 10 il iş stajı;”;

1.3. 8.2.2-ci yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
7 il qulluq stajı və yaxud 10 il iş stajı;”;

1.4. 8.2.5-ci yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
7 il qulluq stajı və yaxud 10 il iş stajı;”;

1.5. 8.2.6-cı yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
6 il qulluq stajı və yaxud 9 il iş stajı;”;

1.6. 8.3.3-cü yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
6 il qulluq stajı və yaxud 9 il iş stajı;”;

1.7. 8.3.4-cü yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
6 il qulluq stajı və yaxud 9 il iş stajı;”;

1.8. 8.3.5-ci yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
6 il qulluq stajı və yaxud 9 il iş stajı;”;

1.9. 8.3.7-ci yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
6 il qulluq stajı və yaxud 9 il iş stajı;”;

1.10. 8.4.7-ci yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
5 il qulluq stajı və yaxud 7 il iş stajı;”;

1.11. 8.4.9-cu yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
5 il qulluq stajı və yaxud 7 il iş stajı;”;

1.12. 8.5.7-ci yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
4 il qulluq stajı və yaxud 7 il iş stajı;”;

1.13. 8.5.8-ci yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
4 il qulluq stajı və yaxud 7 il iş stajı;”;

1.14. 8.5.9-cu yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
4 il qulluq stajı və yaxud 7 il iş stajı;”;

1.15. 8.5.10-cu yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
4 il qulluq stajı və yaxud 6 il iş stajı;”;

1.16. 8.5.12-ci yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
4 il qulluq stajı və yaxud 6 il iş stajı;”;

1.17. 8.5.13-cü yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
4 il qulluq stajı və yaxud 6 il iş stajı;”;

1.18. 8.6.6-cı yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
3 il qulluq stajı və yaxud 4 il iş stajı;”;

1.19. 8.6.7-ci yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
3 il qulluq stajı və yaxud 4 il iş stajı;”;

1.20. 8.6.8-ci yarımbəndin üçüncü abzası 
aşağıdakı redaksiyada verilsin:

“İş stajına dair tələblər: vəzifənin qulluq 
funksiyalarını nəzərə alaraq dövlət qulluğunda 
3 il qulluq stajı və yaxud 4 il iş stajı;”.

2. Ümumi Şərtlərin sonunda verilmiş 
“Qeyd” ləğv edilsin. 

Novruz MƏMMƏDOV  
Azərbaycan Respublikasının Baş naziri

�� Azərbaycan tərəfindən İslam və ərəb dünyası ilə əlaqələrə 
xüsusi əhəmiyyət verilərək, Səudiyyə Ərəbistanı Krallığı ilə hüquqi 
sahədə əməkdaşlıq genişləndirilir. İki ölkənin Ədliyyə nazirlikləri 
tərəfindən əlaqələrin gücləndirilməsi məqsədilə əməkdaşlığa dair 
Anlaşma Memorandumunun imzalanması qərara alınıb.

Ədliyyə Nazirliyinin mətbuat 
xidmətindən AZƏRTAC-a bildiriblər ki, 
bununla əlaqədar hazırlanmış memo-
randumun layihəsinin müzakirəsi və 
razılaşdırılması üçün Səudiyyə Ərəbistanı 
Krallığı ədliyyə nazirinin müavini Şeyx 
Dr. Əbdüləziz bin Abdullah Əl-Nasirin 
başçılıq etdiyi nümayəndə heyəti iyulun 

23-25-də Azərbaycanda səfərdə olub.
Səfər zamanı Ədliyyə Nazirliyində 

memorandumun layihəsi üzərində 
məhsuldar müzakirələr keçirilib. Ədliyyə 
nazirinin müavini Azər Cəfərov ilə 
ədliyyə və məhkəmə sistemində islahatla-
ra, bu sahədə əməkdaşlığın prioritetlərinə 
və qarşılıqlı maraq doğuran məsələlərə 

dair faydalı fikir mübadiləsi aparılıb. 
Sənəd təkmilləşdirilərək paraflanıb və 
müvafiq razılaşma protokolu imzalanıb.

Ədliyyə naziri Fikrət Məmmədov 
Səudiyyə Ərəbistanı Krallığı-
nın nümayəndə heyəti ilə görüşüb. 
Dövlətlərimiz və xalqlarımız arasında 
dostluq və əməkdaşlıq münasibətlərinin 
inkişafını vurğulayan nazir ümummil-
li lider Heydər Əliyevin və Prezident 
İlham Əliyevin Səudiyyə Ərəbistanına 
səfərlərinin bu əlaqələrin inkişafına 
mühüm təkan verdiyini, hüquqi sahədə 
əlaqələrin möhkəmləndirilməsi üçün ge-
niş imkanların olduğunu bildirib, sənədin 
tezliklə imzalanacağına əminliyini ifadə 
edib.

Ölkələrimiz arasında əlaqələrin 
müxtəlif sahələrdə uğurla inkişaf etdiyini, 
siyasi əlaqələrin yüksək səviyyədə oldu-
ğunu vurğulayan qonaq respublikamızın 
hərtərəfli inkişafını təqdir edib, hüquqi 
əməkdaşlığın genişləndirilməsində ma-
raqlı olduğunu, Anlaşma Memorandumu-
nun imzalanmasının qarşılıqlı fəaliyyətin 
dərinləşməsinə xidmət edəcəyini bildirib.

Nazir müavini Şeyx Dr. Əbdüləziz 
bin Abdullah Əl-Nasir ədliyyə və 
məhkəmə sahəsindəki islahatları təqdir 
edərək nümayəndə heyətlərinin qarşılıqlı 
səfərlərinin və təcrübə mübadiləsinin 

aparılmasının hər iki tərəf üçün faydasını 
vurğulayıb, Səudiyyə Ərəbistanı Krallığı-
nın ədliyyə nazirinin salamlarını çatdırıb.

Görüşdə dövlətlərimizin 
beynəlxalq təşkilatlar çərçivəsində də 
uğurlu əməkdaşlığı da qeyd edilib, 
Ermənistan–Azərbaycan Dağlıq Qara-
bağ münaqişəsinin acı nəticələri diqqətə 
çatdırılaraq bu münaqişənin həllində 
Səudiyyə Ərəbistanının ölkəmizin haqlı 
mövqeyini hər zaman dəstəklədiyi vur-
ğulanıb.

Qonaqlar nazirlikdə Ədliyyə tarixi 
muzeyi ilə tanış olublar. Nümayəndə 
heyətinə Ermənistan–Azərbaycan Dağlıq 
Qarabağ münaqişəsi və Xocalı soyqırımı 
ilə bağlı materialları əks etdirən əyani 
vəsaitlər və disklər təqdim edilib.

Səfər çərçivəsində Səudiyyə 
Ərəbistanı Krallığının nümayəndə heyəti 
Ali Məhkəmənin və Yasamal Rayon 
Məhkəməsinin müasir binaları, elektron 
məhkəmə sistemi, Azərbaycan brendi 
olan və ədliyyə qurucularının da müvafiq 
xidmətlər göstərdiyi “ASAN xidmət”in 
fəaliyyəti, habelə Bakının müasir 
rəmzlərindən sayılan möhtəşəm Heydər 
Əliyev Mərkəzi ilə tanış olublar.

Səudiyyə Ərəbistanı ilə ədliyyə sahəsində əməkdaşlıq genişlənir

�� BMT-nin Əhali Fondunun və Çexiyanın Karlov 
Universitetinin ekspertləri ilə birgə Əmək və Əhalinin 
Sosial Müdafiəsi Nazirliyi (ƏƏSMN) tərəfindən ilk dəfə 
olaraq respublikanın iqtisadi rayonları və Bakı şəhəri üzrə 
əhali proqnozları hazırlanıb. Cari ildə bu proqnozların 
korrektirovkasının aparılması, nəticələr üzrə məlumat bazasının 
yaradılması və proqnoz məlumatlarının dərc olunması nəzərdə 
tutulur.

Nazirliyin ictimaiyyətlə əlaqələr 
şöbəsindən AZƏRTAC-a bildirilib 
ki, bu sözləri əmək və əhalinin sosial 
müdafiəsi naziri Sahil Babayev BMT-
nin Əhali Fondunun Azərbaycandakı 
nümayəndəliyinin baş müşaviri Fərid 
Babayevlə görüşdə deyib.

S.Babayev Azərbaycan Respub-
likasının Prezidenti İlham Əliyevin 
sosial-iqtisadi inkişaf strategiyasının 
nailiyyətlərindən biri kimi ölkəmizdə 
demoqrafiya və əhali sakinliyi 

sahəsində müsbət vəziyyətin möv-
cud olduğunu diqqətə çatdırıb. O, 
bu sahədə ölkəmizdə təkmil əsaslara 
söykənən siyasətin hazırlanması 
və həyata keçirilməsində BMT-nin 
Əhali Fondu ilə ardıcıl və səmərəli 
əməkdaşlığın formalaşdığını qeyd 
edib. Nazir xüsusilə “Azərbaycan 
Respublikasında əhali sakinliyi və 
demoqrafik inkişaf sahəsində Dövlət 
Proqramının (2018-2030-cu illər)” 
layihəsinin hazırlanmasında, demoq-

rafik vəziyyətin qiymətləndirilməsi və 
dolğun proqnozlar sisteminin yaradıl-
masında bu əməkdaşlığın əhəmiyyətini 
xüsusi vurğulayıb.

Nazir beynəlxalq ekspertlər cəlb 
olunmaqla ölkənin inkişafına təsir 
edən demoqrafik və sosial-iqtisa-
di amillərin qarşılıqlı əlaqələrinin 
öyrənilməsi üzrə kompleks 
tədqiqatların aparılmasının vacib 
olduğunu bildirib. S.Babayev bu il 
“Dayanıqlı İnkişafın təmin olunma-
sı üçün əhali haqqında demoqrafik 
göstəricilərin düzgün interpretasiyası 
və tətbiqi” mövzusunda ölkəmizdə 
təşkil olunacaq seminarda Karlov 
Universitetinin və Moskva Dövlət 
Universitetinin demoqrafiya üzrə 
ekspertlərinin cəlb olunmasına 
Fond tərəfindən dəstək verilməsinin 
məqsədəuyğun ola biləcəyini qeyd 
edib.

Nazir Fondun demoqrafiya və 
əhali sakinliyi sahəsində ƏƏSMN ilə 
əməkdaşlığı genişləndirməkdə, birgə 
fəaliyyətin, o cümlədən əhali proqnoz-
larının hazırlanması üzrə işlərin davam 
etdirilməsində maraqlı olduğunu 
diqqətə çatdırıb.

Görüşdə əhali sakinliyi və de-
moqrafik inkişaf sahəsində yeni dövlət 
proqramının layihəsindən bəhs olunub, 
dövri olaraq ölkəmizdə demoqra-
fik proqnozların hazırlanması üçün 
mükəmməl proqnozlaşdırma metodo-
logiyasının yaradılmasının əhəmiyyəti 
vurğulanıb. Beynəlxalq ekspertlərlə 
birgə demoqrafik və sosial-iqtisa-
di amillərin qarşılıqlı əlaqələrinin 
öyrənilməsi, mövcud demoqrafik 
vəziyyətin qiymətləndirilməsi və 
perspektiv inkişaf meyillərinin 
müəyyənləşdirilməsi üçün kompleks 

tədqiqatların aparılması müzakirə 
olunub.

Əhalinin yaş-cins strukturunda 
baş verən dəyişikliklərin makroiqti-
sadi inkişafa təsirlərinin araşdırılması 
məqsədilə “Milli Transfer Hesabları” 

layihəsinin tətbiqi, əhali sakinliyi və 
demoqrafiya sahəsində kadr potensialı-
nın inkişaf etdirilməsi və s. məsələlərə 
dair fikir mübadiləsi də aparılıb, 
əməkdaşlığın gələcək istiqamətləri 
nəzərdən keçirilib.

Demoqrafiya və əhali sakinliyi sahəsində BMT-nin Əhali Fondu 
ilə əməkdaşlığın gələcək istiqamətləri nəzərdən keçirilib


